
Sagunanirgunabrahmabhedavadah

ஸகு³ணநிர்கு³ணப்³ரஹ்மாபே⁴த³வாத:³

ஜக³த:ஸர்ஜகம் சாத² ரக்ஷகம் லயகாரகம் ।
முக்தித³ம் ச ஜக³ந்மூலம் வேத³வேத்³யம் பரேஶ்வரம் ॥ 1॥
ஸாகாரம் ச நிராகாரம் ஸகு³ணம் நிர்கு³ணம் ததா² ।
வந்தே³ பராத்பரம் ப்³ரஹ்ம ஶ்ரீராமம் ஜாநகீஶ்வரம் ॥ 2॥
நிக்³ரஹவர்ஜிதாம் ரம்யாம் ஶ்ரீராமஸ்யாதிவல்லபா⁴ம் ।
அநுக்³ரஹமயீம் ஸீதாம் வந்தே³ஹம் விஶ்வமாதரம் ॥ 3॥
ஶ்ரீமத்³ராமக்ரு’பாபாத்ரம் ராமஸேவாரதம் ஸதா³ ।
ஹநூமந்தமஹம் வந்தே³ஸர்வவிக்⁴நவிநாஶகம் ॥ 4॥
ப்³ரஹ்மஸூத்ரவிதா⁴தாரம் ஶ்ரீமந்தம் பா³த³ராயணம் ।
போ³தா⁴யநம் ததா² வந்தே³ வ்ரு’த்திக்ரு’த்புருஷோத்தம் ॥ 5॥
ஆநந்த³பா⁴ஷ்யகர்த்தாரமாசார்யசக்ரவர்த்திநம் ।
வந்தே³ யதீஶ்வரம் ராமாநந்தா³சார்யம் ஜக³த்³கு³ரும் ॥ 6॥
வ்ரதீந்த்³ரம் ப்³ரஹ்மதத்த்வஜ்ஞம் நைஷ்டிகப்³ரஹ்மசாரிணம் ।
டீலாபீடே²ஶ்வரம் வந்தே³ டீலாசார்யம் ஜக³த்³கு³ரும் ॥ 7॥
ஶ்ரீமத்³ராமஸமாரம்பா⁴ம் ராமாநந்தா³ர்யமத்⁴யமாம் ।
அஸ்மதா³சார்யபர்யந்தாம் வந்தே³கு³ருபரம்பராம் ॥ 8॥
நத்த்வா கு³ரோ: பதா³ம்போ⁴ஜம் ப⁴வாம்போ⁴தே⁴ஶ்ச தாரகம் ।
ஸகு³ணநிர்கு³ணப்³ரஹ்மாபே⁴த³வாத³ம் கோராம்யஹம் ॥ 9॥
நிஷ்கலம் நிஷ்க்ரியம் சாத² நிர்கு³ணம் ச நிரஞ்ஜநம் ।
“விஜ்ஞாநமாநந்த³ம் ப்³ரஹ்ம”இத்யேவம் ஶ்ருதிவாக்யத:॥ 10॥
நிஷேத: ⁴ ப்ராக்ரு’தாநாம் ஹி கு³ணாநாமேவ ராக⁴வே ।
பராஸ்ய ஶக்திரித்யாதி³ஶக்த்யாதி³போ³த⁴கஶ்ருதே:॥ 11॥
நநு ஸதே³வ ஸோம்யேத³மக்³ர ஆஸீதி³தி ஶ்ருதே ।

ஸ்ரு’ஷ்டே: பூர்வம் மதம் ப்³ரஹ்ம பே⁴த³த்ரயவிவர்ஜிதம் ॥ 12॥
நிர்விஶேஷதயா தஸ்ய ஸகு³ணத்வம் கத²ம் ப⁴வேத்க்ஷ ।
இதி சேந்ந யத: ஶ்ருத்யா காரணம் ப்³ரஹ்ம போ³த்⁴யதே ॥ 13॥
ஸூக்ஷ்மாசிச்சித்³விஶிஷ்டம் ஹி காரணம் ப்³ரஹ்ம கத்²யதே ।
அந்யதா² ப்³ரஹ்மணஸ்தஸ்மாஜ்ஜக³த்ஸ்ரு’ஷ்டிர்ந ஸம்ப⁴வேத் ॥ 14॥
அங்கீ³காரேண மாயாயா ஜக³து³த்பத்திஸம்ப⁴வ: ।
இதி சேந்ந, விகல்பம் ந ஸஹேதைதத்³ வசோ யத:॥ 15॥
ஸர்வகர்த்ரீ ஹி ஸா மாயா நிர்விஶேஷமஹம் ததா² ।
இத்யேவம் ப்³ரஹ்ம ஜாநாதி நவா ஜாநாதி தந்நநு ॥ 16॥
ஆதே⁴ து ஜ்ஞாத்ரு’தாऽऽபத்த்யா நிர்விஶேஷம் கத²ம் ஹி தத் ।
அந்த்யேऽஜ்ஞத்வேந மாயாயா அங்கீ³காரோ ந ஸம்ப⁴வேத் ॥ 17॥
யோ வேத்தி யுக³பத் ஸர்வம் ப்ரத்யக்ஷேண ஸதா³ஸ்வத: ।
இத்யாதீ³நாம் ஶ்ருதீநாம் ஹி விரோத⁴ஶ்ச ப⁴வேத்³ த்⁴ருவம் ॥ 18॥
அங்கீ³காராய மாயாயா ப்³ரஹ்மஶக்திர்மதா ந வா ।
ப்³ரஹ்மாத்³யே நிர்விஶேஷம் நோऽங்கீ³காரஶ்சாந்திமே ந ஹி ॥ 19॥
கிம் ச மாயாத்மகம் ப்³ரஹ்ம ததோ³ச்யதாம் ந வா ததா² ।
அங்கீ³காரவசோ வ்யர்த²மாத்³யேऽந்த்யேऽநந்ததா கத²ம் ॥ 20॥
அங்கீ³காராந்நு பூர்வஸ்மிந் காலே மாயா கமாஶ்ரிதா ।
ப்³ரஹ்மாஶ்ரிதேதிசேத் தர்ஹி ஸர்வதா³ஸ்யாத்³ விஶிஷ்டதா ॥ 21॥
ததா² சாத்³வைததாஹாநிர்ப்³ரஹ்மணஶ்ச ப⁴வேத்³ த்⁴ருவம் ।
ஈஶஸ்யைவ கு³ணா:ஸர்வே மதா:ஸர்வஜ்ஞதாத³ய:॥ 22॥
ப்³ரஹ்மணி நிர்விஶேஷே நு தஸ்மாத் ஸம்ப⁴வந்தி ந ।
தே மாயோபாதி⁴கா ஈஶே மதா:ஸ்வாபா⁴விகா ந ஹி ॥ 23॥
அஸ்மாந்மாயீதி ஸம்ப்ரோக்த: ஶ்ருதௌ மாயிதயேஶ்வர: ।
இதி சேந்ந,குதோ யஸ்மாந்மாயீ விசித்ரகாரக:॥ 24॥
மாயயா ஸததம் வேத்தி ப்ராசீநம் ச ஶுபா⁴ஶுப⁴ம் ।
மாயாஶப்³த³ஸ்ததா²சைவம் க்வசிஜ் ஜ்ஞாநஸ்ய வாசக:॥ 25॥

ப்³ரஹ்மணோ யத்தத³த்³ரேஶ்யமித்யுக்தா நிர்விஶேஷதா ।
தத³ந்யதா²ऽநுபபத்த்யா ஸகு³ணாந்நிர்கு³ணம் பரம் ॥ 26॥
இதி சேந்ந யத: ஶ்ருத்யா நிஷித்⁴ய ப்ராக்ரு’தாந் கு³ணாந் ।
அநௌபாதி⁴கஶக்த்யாதி³கு³ணா ப்³ரஹ்மணி போ³தி⁴தா:॥ 27॥
ஸகு³ண நிர்கு³ணஶைக்யம் புராணேऽபி⁴ஹிதம் தத: ।
ஸகு³ணோ நிர்கு³ணோ விஷ்ணுர்ஜ்ஞாநக³ம்யோ ஹ்யஸௌ ஸ்வத்³ரு’க் ॥ 28॥
ந ஹி தஸ்ய கு³ணா:ஸர்வே ஸர்வைர்முநிக³ணைரபி ।
வக்தும் ஶக்யா வியுக்தஸ்ய ஸத்வாத்³யைரகி²லைர்கு³ணை:॥ 29॥
ப்³ரஹ்மண:ஸகு³ணத்வம் தத் கல்யாணகு³ணயோக³த: ।
ப்ராக்ரு’தகு³ணராஹித்யாந்நிர்கு³ணத்வம் ச தஸ்ய ஹி ॥ 30॥
யதோ வாசோ நிவர்த்தந்தே அப்ராப்ய மநஸா ஸஹ ।
ஶ்ருத்யவிஷயதைவம் ஹி ப்³ரஹ்மணி ப்ரதிபாதி³தம் ॥ 31॥
மைவம் ஶ்ருத்யா தந்மஹிம்ந இயத்தாப்ரதிஷேத⁴நாத் ।
அந்யதா² ப்³ரஹ்ம வேதே³ திஶ்ருதிகோப:ஸமாப்நுயாத் ॥ 32॥
நிர்விஶேஷம் பரம் ப்³ரஹ்ம ஸதே³வேத்யவதா⁴ரணாத் ।
கு³ணதோऽப்யத்³விதீயம் தத் த்³விதீயம் ஸஹதே ந ஹி ॥ 33॥
அத்⁴யாரோபாபவாத³ந்யாயதோ ரஜ்ஜாவஹேரிவ ।
ஆரோபோ ந ப்ரபஞ்சஸ்ய ப்³ரஹ்மணி நிர்விஶேஷகே ॥ 34॥
ஏவஞ்சாபி ந ஸித்⁴யேத்³தி⁴ ப்³ரஹ்மணி நிர்விஶேஷதா ।
த்³ரு’ஷ்டாந்தஸ்ய ஹி வைரூப்யம் ப⁴வத: கத²நே யத:॥ 35॥
த்³ரு’ஷ்டாந்தே ரஜ்ஜ்வதி⁴ஷ்டா²நம் தத்ராஜ்ஞாநாத³ஹேர்ப்⁴ரம: ।
அஜ்ஞாநஸ்யாஶ்ரயோ த்³ரஷ்டா ஹ்யபதே³ஷ்டாऽப்யபேக்ஷ்யதே ॥ 36॥
யதஶ்சாத்³வைதஸித்³தா⁴ந்தே ப்³ரஹ்மபி⁴ந்நம் ந கிஞ்சந ।
ஸங்க³ச்ச²தே ந த்³ரு’ஷ்டாந்தோ தந்மதேऽத: கத²ஞ்சந ॥ 37॥
ஆரோபிதப்ரபஞ்சஸ்ய த்³ரஷ்டாகஶ்சேதி கத்²யதாம் ।
நாந்யோऽதோऽஸ்தி ஶ்ருதேர்வாக்யாத்³ ப்³ரஹ்மைவ நேதரோ நநு ॥ 38॥
ஏவஶ்சேஜ் ஜ்ஞாநமாத்ரஸ்ய ப்³ரஹ்மணோ த்³ரஷ்ட்ரு’தா கத²ம் ।
மாயாயோகே³ந ஸா சேதி விகல்பம் ஸஹதே ந ஹி ॥ 39॥

ஆக³ந்துகஶ்ச யோகோ³ऽயம் ஸ்வாபா⁴விகோ மதோऽத²வா ।
ப்³ரஹ்மணோ விபு⁴தாஹாநிராத்³யே பக்ஷே மதே க²லு ॥ 40॥
மாயாஶப³லமேவ ஸ்யாத³க்³ரேऽபி ப்³ரஹ்ம சாந்திமே ।
விஶிஷ்டமேவ தத்³ ப்³ரஹ்ம நாவிஶிஷ்டம் கதா³பி ஹி ॥ 41॥
கு³ணாநாம் கிந்து தி³வ்யாநாம் வைஶிஷ்ட்யம் ராக⁴வே மதம் ।
ப்ராக்ரு’தாநாம் கு³ணாநாம் து ராஹித்யம் தத்ர பு³த்⁴யதாம் ॥ 42॥
ஆசார்யவாஸவஶ்ரீமந்மங்க³ளாசார்யநிர்மிதம் ।
வாதோ³ऽயம் ஜயதாந்நித்யம் வாதி³நாம் வாத³ஸங்க³ரே ॥ 43॥
இதி ஶ்ரீமங்க³ளாசார்யமஹாமுநீந்த்³ரப்ரணீத: ஸகு³ணநிர்கு³ணப்³ரஹ்மாபே⁴த³வாத:³
ஸம்பூர்ண: ।

